
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০]
কুরু পাণ্ডব
১৭৩


কি? কিন্তু তোমাকে যুদ্ধকার্য্যে নিয়ােগ করিয়া আত্মগৌরবের নিমিত্ত তােমাকে মিথ্যাবাদী করিতে আমার ইচ্ছা হয় না। মহামতি ভীষ্ম দুর্য্যোধনের পক্ষে যুদ্ধ করিতেছেন, কিন্তু যুদ্ধারম্ভের পূর্ব্বে তিনি বলিয়াছিলেন, যে, আমার হিতার্থে মন্ত্রণাদান করিবেন; অতএব আইস, সকলে মিলিয়া তাঁহার শরণাপন্ন হই।

 বাসুদেব কহিলেন—মহারাজ! আপনার বাক্য আমার মনোমত হইতেছে। ভীষ্মকে স্বীয় বধোপায় জিজ্ঞাসা করিলে আমাদের উদ্দেশ্য নিশ্চয়ই সিদ্ধ হইবে।

 এরূপ স্থির হইলে কৃষ্ণসহ পাণ্ডবগণ অস্ত্র ও কবচ পরিত্যাগপূর্ব্বক ভীষ্ম-শিবিরে গমন করিলেন এবং তথায় প্রবেশ করিয়া তাঁহাকে অর্চ্চনাপূর্ব্বক শরণাপন্ন হইলেন। ভীষ্ম তাঁহাদের দর্শনলাভে অতিশয় প্রীত হইয়া স্নেহবচনে কহিলেন―

 ইে ধর্ম্মরাজ! ভীমসেন! কেশব! ধনঞ্জয়! নকুল! সহদেব! তোমাদের প্রীতিবর্দ্ধন কোন্ কার্য্য করিতে হইবে?

 তখন দীনাত্মা রাজা যুধিষ্ঠির কহিলেন―

 হে পিতামহ! আপনি নিয়তই শরজাল বর্ষণ করিয়া আমার বিপুল সৈন্য ক্ষীণ করিতেছেন, অথচ আমরা আপনার অনিষ্টাচরণে সক্ষম নহি; অতএব আমাদের পক্ষে কি রূপে কল্যাণ লাভ হইতে পারে, তাহা উপদেশ করুন।

 স্নেহভাজন ও ধর্ম্মপরায়ণ পাণ্ডবগণের প্রতিনিয়ত অনিষ্টা-

		 এই পাতা শেষ সম্পাদিত হয়েছে ১৬:০৮টার সময়, ২২ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

